
TI’apprends qu’ils ne tuerent que les hommes &
les femmes plus agées, donnans la vie a vne tren-
taine des plus ieunes pour viure dans leur pays & fe
marier, comme {i elles y auoient pris leur naiffance.
Les deux qui fe font fauuées, s’attendoient au mefme
fupplice qu’elles voyoient faire aux autres; mais on
leur dift qu’elles n’en mourroient pas, qu'on fe con-
tentoit de les auoir bruflées auec des flambeaux, &
tailladées par tout le corps.

La fureur de ces lions s’eftant appaifée [170] dans
le fang de leurs ennemis, ces pauures femmes refte-
rent auec leurs bleffeures & auec leurs brufleures, {fans
y mettre autre emplaftre, ny appliquer autre remede
que la patience. Elles paflent 1’Hyuer dans les
fouffrances & dans les trifteffles comme de pauures
efclaues, entendans tous les iours les rodomontades
que faifoient ces Barbares contre les Frangois & con-
tre les Algonquins, qu’ils veulent entierement exter-
miner, a ce qu'ils difent, fe fentans appuyez & armez
des Hollandois.

Au Printemps, trois cens Hiroquois fe difpofans a
la guerre, on fe fert de ces femmes pour porter leurs
farines, ou leurs munitions de bouche. L’occafion fe
prefentant de fe fauuer, elles I’empoignent, fe gliffent
dans ces grandes forefts, fe perdent le plus qu’elles
peuuent dans ces bois pour fe mieux retrouuer. Elles
paflerent les premiers dix iours fans manger; au
bout defquels ayans fait rencontre de quelques beftes
fauuages, qu’vne efcoiiade d’Hiroquois, qui venoit en
guerre auoit tuées, & a4 demy mangées, en enleue-
rent de longues pieces, qui leur firent grand plaifir.
Elles faifoient du feu auec des fufils de bois de cedre,
qui font fort communs aux [171] Sauuages. Elles



